
Бугунги кунда Ўзбекистон жаҳон ҳамжамиятида тенглар ичра тенг бўлиб, инсон манфаатлари, ҳуқуқ ва эркинликлари юксак қадрият бўлган ижтимоий йўналтирилган бозор иктисодиѐтига асосланган ҳуқуқий демократик давлат ва фуқаролик жамият барпо этиш йўлидан дадил одимлаб бормоқда. Мамлакатимиз ҳаѐтининг турли жабҳаларида эришилаѐтган натижаларнинг йилдан-йилга тобора салмоқли ва аҳамиятли бўлиб бораѐтганлиги мустақил тараққиѐт даврида амалга оширилаѐтган кенг қамровли ислоҳотларнинг пухта ва асосли эканлигини, энг муҳими, улар негизида фуқароларимизнинг орзу-умидлари ва манфаатлари ўз аксини топганлигини яққол намоѐн этмоқда. Иқтисодиѐтимизнинг турли соҳа ва тармоқлари ўртасидаги мутаносибликнинг кучайиши ҳамда барқарор ўсиш суръатларининг таъминланиши натижасида аҳоли даромадлари, турмуш даражасининг сезиларли равишда ошиши эртанги кунга бўлган ишончимизнинг тобора мустаҳкамланиб боришига замин яратмоқда.
Диплом лойиҳасининг кириш қисмида мамлакатимизда таълим тизимини ислоҳ қилиш борасида қабул қилинган қарорлар, амалга оширилаётган ишлар ва уларнинг кўлами ва режалаштирилаётган масалалар ёритилган.
Шу билан бирга кириш қисмида диплом лойиҳасининг бўлимлари ва уларда бажарилган ишларнинг қисқача мазмуни ёритилган.

23-сонли мактаб Поп туманида жойлашган. Диплом лойиҳаси топшириғига кўра мавжуд ўқув биносини капитал таъмирлаш лойиҳаси амалга оширилди.
Мавжуд бинони капитал таъмирлашда бажариладиган асосий қурилиш-монтаж ишлари қуйидагилардан иборат:
· Томни таъмирлаш, томни асбестоцементли тўлқинсимон шифер билан қоплаш;
· Эшик ва деразаларни замонавий “Акфа” русумли эшик ва деразаларга алмаштириш;
· Бинонинг пол конструкциялари эскирганлиги сабабли уларни алмаштириш;
· Ички а ташқи пардозлаш ишларини бажариш;
· Деворларни кучайтириш.
Бино класси – II; бино узоқ яшовчанлик даражаси – II; Асосий юк кўтарувчи конструкциялар ёнғинбардошлик даражаси – II.
Уўшбу бўлимда
· Қурилиш майдонининг асосий тавсифномалари
· Участка бош режаси
· Бинонинг мухандислик ускуналари 
· Асосий технологик жараён 
· Ҳажмий-режавий ечим
· Конструктив ечим
Бош режада асосан мавжуд бинолар ва уларнинг ўзаро технологик боғланиши келтирилган.
Бош режада лойихаланаётган бинонинг функционал вазифаси билан боғлиқ бўлмаган бино ва иншоотлар мавжуд эмас.
Бош режани лойиҳалашда бинолар орасидаги санитар оралиқлар таъминланган бўлиб, бу оралиқ шовқиндан ҳимояланишни, табиий ёритилганликни ва инсоляцияни оптимал шароитини таъминлашга қаратилган.

1.Участка майдони				-  26622	 кв.м
2.Қурилиш майдони				-  2066,4	 кв.м 
3.Асфальт копламали йўл ва майдонлар	-  7510	 кв.м
4.Кўкаламзорлаштирилган майдон	-  10243	 кв.м
5.Қурилиш фоизи				-  7,8%
6.Кўкаламзорлаштириш фоизи    		-  38,4%

Бинонинг муҳандислик ускуналари бўлимида лойихаланаётган бино муҳандислик тизимлари: марказлашган сув, оқава сув, иссиқ сув таъминоти, иссиқлик таъминотига уланиш шартлари. Шу билан бирга мавжуд электр, телефон тармоқларига уланиш шартлари келтирилган.

	Лойиҳаланаётган бинонинг асосий функционал вазифаси бинода таълим-тарбия бериш жараёнини ҳамда уларнинг дам олиши учун қулай шароитни таъминлашдан иборат. 
Бинони лойиҳалашда бинога кириб чиқиш йўллари эвакуация қилиш шартлари асосида қайта кўриб чиқилди.

Бу бўлимда бинонинг ҳажмий-режавий ечими келтирилган.Капитал таъмирланаётган бинонинг режада мураккаб шаклга эга бўлиб, унинг габарит ўлчамлари 49,8х66,9 м. Бино икки қаватли, қават баландлиги 3,3 м, бинонинг умумий баландлиги 9,1 м ни ташкил қилади.
Бинога кириш олд ва ён томондан амалга оширилади. 


Бинонинг 1-блокининг биринчи каватида кириш-вестюбель, директор ва директор ўринбосари хоналари ҳамда куни узайтирилган гуруҳ билан ишлаш хоналари жойлашган. Блокнинг иккинчи қаватида 2 та математикага ихтисослаштирилган хона, ўқитувчилар хонаси ҳамда ўқув услубий таъминот хонаси жойлашган. 
Бинонинг 2-блокининг биринчи каватида ўқув хоналари, куни узайтирилган гуруҳ билан ишлаш хонаси ҳамда спортзалнинг ёрдамчи хоналари: кийим алмаштириш хонаси, ювиниш хонаси, санузеллар Блокнинг иккинчи қаватида 2 та чет тилига ихтисослаштирилган хона ва ўқув хонаслари жойлашган.
Бинонинг 3-блоки спорт зал бўлиб, унинг режадаги ўлчами 9х12 м ни ташкил қилади.
Бинонинг 4-блоки 2- ва 5 блокларни ўзаро боғловчи галерея вазифасини бажариш билан бир қаторда биринчи қаватда ёғоч ва металлга ишлов беришга ихтисослаштирилган ўқув устахонаси хоналари ҳамда психолог хонаси жойлашган. Блокнинг иккинчи қаватида боғдорчиликка ихтисослаштирилган ўқув хонаси, маънавият ва маърифат хонаси, тўгарак учун хоналар жойлашган.
Бинонинг 5-блокининг биринчи каватида ўқув хоналари, ошхонаниг овқатланиш зали жойлашган. Блокнинг иккинчи қаватида физика ва кимёга ихтисослаштирилган хона ва ўқув хоналари жойлашган.
Бинонинг 6-блокининг биринчи каватида ошхонанинг ёрдамчи хоналари ва овқатланиш зали жойлашган. Блокнинг иккинчи қаватида мажлислар зали жойлашган.
Бинонинг ҳажмий-режавий ечими бевосита бинога қўйилган функционал талаб асосида ишлаб чиқилган бўлиб, унда бинонинг фазовий ориентацияси, кун давомида қуёшнинг бинога тушиш бурчаги, кириш ва чиқиш йўллари, эвакуация шарт-шароитлари ҳисобга олинган. 

Лойиха индустриал қурилиш маҳсулотлари катологи асосида ишлаб чиқилган. Бино асосий юк кўтарувчи деворлари пишиқ ғиштдан бўлиб, асосий юк кўтарувчи элементлари бўйлама йўналишдаги ғишт деворлар, ораёпма ва томёпма плиталаридан иборат. Капитал таъмирлаш лойиҳасида асосий юк кўтарувчи конструкцияларни бузиш ёки уларни демонтаж ишларини амалга ошириш кўзда тутилмаган. Чунки бино текширилганда унинг асосий юк кўтарувчи элементларида бузилиш, дарз, ёриқ ёки чўкишлар қайд этилмаган. Капитал таъмирлаш ишларининг асосий қисмини ички ва ташқи пардоз ишлари амалга оширилади. Бинодаги эшик ва деразалар замонавий талабалар асосидаги алюмин профилли эшик ва деразаларга алмаштириш кўзда тутилган. Бунда уларнинг узоқ муддат давомида ўз хусусиятларини ўзгартирмасдан ишлаши мумкинлиги ва бино ичидан иссиқликни йўқолишини олдини олиш мақсадида ўрнатилади. Капитал таъмирлаш ишлари давомида пол конструкцияларини аксарият қисми алмаштирилади.
Капитал таъмирлаш лойиҳасида асосий ўринлардан бири том тўшамасини таъмирлаш ҳисобланади.
Асосий юк кўтарувчи девор конструкцияларини дераза ва эшик ёнларини кучайтириш амалга оширилади.


[bookmark: _Toc394046632]Том ёпиш ва гидроизоляция ишларида хавфсизликнинг чоралари

[bookmark: _Toc394046633]1. Том ёпиш   ишларида хавфсизликнинг чоралари.
Том ёпиш ишлари доимо юқори баландликларда ва қияликларда олиб борилади, шунинг учун ҳам том ишлари билан банд ишчиларни тепадан тушиб кетмасликларини ва пастда ишлаётганларнинг устиларига айрим предметлар тушиб кетиб шикастламасликларини олдини олиш чораларини кўриш керак бўлади.
Том ёпиш ишларини хавфсиз олиб борилишининг асосий тадбирлари қуйидагилар ҳисобланади: 
-	стропила оёқлари, обрешеткалар, парапетларини мустаҳкамлиги  ва том ёпувчи ишчиларнинг арқонлари маҳкамланадиган жойларини ишончлилигини текшириш;
Том ишлари олиб бориладиган бино атрофида ҳавозалар бўлмаса уни вақтинчалик девор билан ўраб қўйилади. Қатронга ёпиштириладиган юмшоқ материалли томларни қуришда, нам ва буғдан ҳимоялаш қатламини ҳосил қилишда ишлатиладиган битумли ва изоляцияли материалларнинг зарарли таъсирларидан ишчиларни ҳимоялашга асосий эътиборни қаратиш лозим. 

Битумли ва изоляцияли қатронларни қайнатиш ва уларни иш жойига ташишда хавфсизлик чораларига жиддий эътибор бериш керак бўлади. Қатронни қайнатиш ва иситиш учун қўлланиладиган қозон соз ҳолатда бўлиши, зич ёпиладиган ва ёнмайдиган қопқоғига эга бўлиши керак. Қозон ҳажмининг 2/3  қисмидан ошмайдиган миқдорга тўлдирилишига рухсат этилади.
Қозонлар алоҳида ажратилган майдончага, аланга ёқиладиган печининг оғзи тамонига унча катта бўлмаган нишаблик таъминланадиган қилиб ўрнатилади. Ушбу майдонча тез алангаланадиган бинолар ва омборлардан 50 м дан кам бўлмаган масофада ва маиший бинолар, траншеялар ва котлованлардан эса 15 м дан кам бўлмаган масофада ўрнатилади. Ҳар бир қозон ёнида ёнғинга қарши бирламчи ўт ўчириш воситалар комплекти - кўпикли ёнғин ўчиргич, белкурак ва қуруқ қум мавжуд бўлиши керак. Заҳирадаги хом ашё ва кўмир, ўтинлар қозондан камида 5 м масофада жойлаштирилади.

Диплом лойиҳасида “Поп туманидаги 23-сонли мактабни капитал таъмирлаш ” жараёнида атмосфера, ер устки ва ер остки сувлари, замин, ўсимлик ва ҳайвонот дунёси, фойдали қазилмалар, ландштаф сифати ҳолатига таъсир қилувчи асосий кўрсаткичлар аниқланади ва аниқланган зарарли таъсирларни камайтириш ёки олдини олиш тадбирлари бўйича таклифлар келтирилади. 
Қурилиш майдончасидан атмосферага тушувчи моддалар, таркибига кўра, газ, қаттиқ ва суюқ ҳолатдаги моддаларга бўлинади. Бунда газ ҳолатидаги моддалар (углерод оксиди, диоксид ҳамда олтингугурт, углеводород, азот оксиди, органик бирикмаларнинг бошқа хосилалари) ҳиссасига тахминан 90 фоизи, қаттиқ (чанг, оғир металлар, минерал ва органик бирикмалар) моддалар ҳиссасига – тақрибан 10 фоизи тўғри келади; суюқ аралашмалар (олтингугурт кислотаси)нинг улуши газ ва қаттиқ ҳолатдаги моддаларникига нисбатан камдир.
	Қурилиш майдончасида ёз ойларида ер сатҳининг қурилиш натижасида ҳамда қурилиш майдончасида қурилиш машиналари, одамлар ҳаракати натижасида ҳаводаги чанг миқдори ортиб кетади.
Автотранспорт двигателларининг чиқариб ташланадиган газлари – компонентларнинг ўта мураккаб аралашмаси бўлиб, уларда 200 дан ортиқ кимёвий бирикмалар ва элементлар топилган. 
Объект қурилиши даврида шовқин ҳосил бўлади.
Объектни капитал таъмирлаш ва эксплуататцияси давридаги атроф муҳитга салбий таъсирларини минимумга келтириш учун қўйидаги тавсиялар берилади:
- барча  ёнғин ўчириш ускуналарини ишчи ҳолатда бўлишини таъминлаш;
- ёз ойларида қурилиш майдончасидаги вақтинчалик йўлларга сув сепишни ташкил қилиш;
	Ер устки ва остки сувларини ҳимоялаш бўйича лойиҳада чора тадбирлар мавжуд ҚМҚ  лар асосида ишлаб чиқилган [25,26].

